
05.01.00 –	Axborot texnologiyalari, boshqaruv va kompyuter 
grafikasi

05.01.01 –	Muhandislik geometriyasi va kompyuter grafikasi. 
Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining ele-

mentlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, telekom-

munikasiya tarmoqlari va qurilmalari. Axborotlarni 
taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini muho-

fazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

Buxoro viloyat 
hududining urbanizatsiya 
konsepsiyasini ishlab 
chiqish
Akramov Doniyor Rustam o’g’li
BDTU doktorant PhD

Usmonov Muradxan Saidmaxmudovich 
a.f.n.  TAQU dotsenti

Annotatsiya:  Buxoro viloyatidagi shahar va tumanlarining shaharsozlik va ijtimoiy-iqtisodiy, xalq xo‘jaligi, sanoat salohi-
yati, ishchi resurslari, tabiiy-ekologik muhiti hamda aholining o‘sish kabi ko‘rsatkichlarini rivojlantirish bo‘yicha hududlar 
bosh rejalari asosida misollar keltirilgan.

Kalit so‘zlar: Urbanizatsiya, bosh reja, aholi punkti, shaharsozlik va ijtimoiy-iqtisodiy masalalar.
Abstract:   Examples are given on the basis of the regions’ master plans for the development of urban and socio-eco-
nomic, national economy, industrial potential, labor resources, natural and environmental conditions of cities and districts 
of the Bukhara region, as well as population growth.

Keywords:  Urbanization, master plan, demographic policy, urban planning and socio-economic issues.
Аннотация: Примеры приведены на основе генеральных планов регионов по развитию городского и социально-э-
кономического, народного хозяйства, промышленного потенциала, трудовых ресурсов, природной и экологиче-
ской обстановки городов и районов Бухарской области, а также росту численности населения.

Ключевые слова: Урбанизatsiя, генеральный план, демографическая политика, городское планирование и соци-
ально-экономические вопросы.

K i r i s h 
Buxoro viloyat hududi urbanizatsiyasining asosiy natijalari quyidagilar bilan bog‘liq:
- Buxoroning qadimgi tarixini o‘rgangan holda kelajakda uni jahondagi mavqeini qayta tiklash
- Shaharlarni iqtisodiy, ijtimoiy va ekologik omillar, mavjud shart-sharoitlarni hisobga olgan holda kompleks 

rivojlantirish;
- Katta, shahar va tumanlar rivojlanishini maqbullashtirish; 
- Shaharlarda sanoat zonalari, texnoparklar, innovatsiya markazlari tashkil etish. 

M a v z u g a  o i d  a d a b i y o t l a r  s h a r h i 
Buxoro shahri Turkiston zaminidagi asosiy shahardan biri bo‘lgan. XVII asrda shakllangan holati, asosan 

saqlangan. O‘zgarish ko‘proq qurilmalarning zichlanishi hisobiga bo‘lgan. Shaharning qo‘rg‘on devori ichidagi 
hududi o‘sha davrda, XVII asrda vujudga kelganicha qolgan. Tarxi umuman doiraga yaqin bo‘lib shaharning 
avvalgi yerlariga g‘arb tarafdan Jo‘y bor yerlari qo‘shilgach Buxoro cho‘zinchoqroq shaklni oldi. Buxoroning 
markazi shaharning katta qismini egallagan edi. Bir-biriga tutashib ketgan qadimgi monumental hamda ke
yinroq vujudga kelgan madrasa, masjid, savdo binolari, karvon saroy, do‘kon va boshqa jamoat binolaridan, 
ko‘cha va maydonlardan tashkil topgan. Buxoro shahri Ark, Shahriston va Rabotdan tashkil topgan.

T a d q i q  m e t o d o l o g i ya s i 
Maqolada muallif tomonidan ilmiy abstraktsiya,  qiyosiy tahlil,  taqqoslash, induksiya va deduksiya usulla

ridan foydalanildi. 
Tahlil va natijalar 
Ark – Markaziy Osiyo ko‘hna shaharlaridagi hukmdorlar qarorgohi joylashgan qalʼa band o‘rda. Yozma 

tarixiy manbalarda ko‘handiz, diz, ko‘h, qasr, qalʼa, hisor nomlari bilan ham tilga olinadi (1-rasm). Tabiiy baland 
tepa yoki maxsus yaratilgan baland do‘nglik ustiga qurilib, atrofi baland devor bilan o‘ralgan, bir yoki ikki dar-
vozasi bo‘lgan. Ark ichida hukmdorlarning, amaldor va lashkarboshilarning uy-joylari, davlat devonlari zarb
xona, masjid, sardoba va boshqa binolar bo‘lgan. 

1-rasm.

Shahriston  — Sharqda  o‘rta asrlarda  shaharlarning  markazi, mudofaa devori bilan mustahkamlangan 
asosiy qismi. Saroy (baʼzan ark), jome masjid, yopiq (tim) yoki ochiq bozor, bosh maydon — registon, muhim 
maʼmuriy binolar, hukmdor va uning yaqinlarining qo‘rgʻonlari, shuningdek, oddiy aholi xonadonlari va boshqa-
lar bo‘lgan. Ilk davrlarda unda bogʻ, ekinzorlar ham bo‘lgan. 

Rabot- Shahri berun (Tashqari shahar) yoki Rabot deb atala boshlagan edi.
Urbanizatsiya (frans. urbanisation, ing . urbanization, lot.      urbanus — shaharga mansub, urbs — shahar) 

— jamiyat hayotida shaharlar rolining ortib borishi, ishlab chiqaruvchi kuchlarning joylashuvi, aholining ijti-
moiy, demografik tarkibi, turmush tarzi va madaniyatidagi o‘zgarishlar bilan bogʻliq. U tarixiy rivojlanish asosida 
shakllangan jamiyat bosqichlari va hududiy mehnat taqsimoti natijasida sodir bo‘lgan ko‘p qirrali geografik, 
ijtimoiy-iqtisodiy va demografik jarayondir. Uning torroq doiradagi demografik, statistik tushunchasi dunyoda, 
alohida hududlarda, mamlakatlarda shaharlarning (ayniqsa, katta shaharlarning) va shahar aholisi salmogʻin-
ing ko‘payib borishini anglatadi.

Bu jarayon shaharlarda aholi sonining o‘sib borishiga, konsentratsiyalashuviga olib keldi. Iqtisodiy rivoj
langan davlatlarda yirik shaharlar paydo bo‘la boshladi. Katta shahar atrofida kichik shaharlar paydo bo‘lib, 
katta shaharlarga qo‘shilib boradi va shaharlar aglomeratsiyalash hosil bo‘ladi. Rivojlangan mamlakatlarda 
aglomeratsiya jarayoni avj olgan, alohida aglomeratsiyalarning qo‘shilib ketishi natijasida megapolislar vujudga 
kelmoqda. Buxoro viloyat hududining urbanizatsiyasi orqali Buxoro viloyatining kelajakdagi holatini qanday 
bo‘lishini shu bilan birga qaysi yillarda qanday qurilish ishlari qaerlarda amalga oshirilishini aniqlagan holatda, 
Bosh rejaga asoslanib  shaharni kelajakdagi holatini aniqlab olamiz.

Urbanizatsiya jarayonlarini tartibga solish bo‘yicha jahon amaliyotining tahlili va undan chiqadigan xulo-
salar shuni ko‘rsatadiki, ko‘plab mamlakatlarda aniq maqsadga yo‘naltirilgan urbanizatsiya siyosati faol sanoat-
lashuv, shaharlarni kompleks rivojlanishini rag‘batlantirish, mavjud salohiyatdan samarali foydalanish, aholi 
turmush sharoitini izchil oshirib borish, doimiy va barqaror ish o‘rinlarini yaratish, yer islohotlarini amalga 
oshirish va yer uchastkalari bozorini shakllantirish kabi qator chora-tadbirlar bilan uyg‘unlikda olib borilgan. 

Buxoro viloyatidagi shahar va tumanlarining bosh rejasini ishlab chiqishda loyihachilar tomonidan aholi 
punktining iqtisodiy, sanoat va hududiy salohiyati hamda aholining o‘sishi suratlari kabi ko‘rsatkichlar ino-
batga olingan. Buxoro viloyat hududining urbanizatsiyasida aholi soni o‘sishi, aholi punkti hududining kengay-
ishi, Hisob-kitob davrida yangi uy-joy qurilishi	 qavatliligi o‘zaro nisbatni inobatga olish, madaniy, maishiy va 
kommunal obʼektlarni aholining ijtimoiy ehtiyojlariga va amaldagi meʼyorlarga javob beradigan darajaga yet-
kazish, bo‘sh hududlarda mavjud vaziyat bilan birgalikda, markazni rivojlantirish, yangi jamoat majmualarini 
qurish ko‘zda tutilgan, maktabgacha	 taʼlim muassasalari, o‘rta taʼlim muassasalari, shifoxonalar, do‘konlar, 
savdo maydonilari, umumiy ovqatlanish korxonalari, klublar, madaniyat saroylari, kinoteatrlar, mehmonxonalar, 
maishiy xizmat ko‘rsatish korxonalarining joylashuvi hamda ularni ko‘paytirish, hisob davrida yiliga tashiladi-
gan yo‘lovchilar soni ibatga olib magistral ko‘chalarning uzunligi va enini kengaytirish. Shahar va tumanlar
ning barcha aholisini belgilangan meʼyorlarga muvofiq barcha turdagi muhandislik kommunikatsiyalari bilan 
taʼminlash, ularning ishonchliligi va samaradorligini oshirish. Manba tejaydigan texnologiyalarni, hisobga olish 
asboblarni va energiya manbalaridan foydalanishni tartibga solish texnologiyalarini joriy etish. Muhandislik 
tizimlarining samaradorlik darajasini oshirish. Aholini doimiy suv taʼminotini ko‘paytirish va taʼminlanganlik dara-
jasini meʼyorga yetkazish uchun eskirgan mavjud taqsimlash tarmog‘ini modernizatsiya qilish va almashtirish. 
Gaz taqsimlash stansiyalari va tarmoqlarini rekonstruksiya qilish. Gaz hisoblagichlarini joriy qilish va energiya 

va sanoat ishlab chiqarishida ilmiy-texnik taraqqiyot yutuqlarini joriy etish. Shaharni sanitar tozalash sohasida 
quyidagilar amalga oshiriladi. Aholini qattiq maishiy chiqindilarni to‘plash va olib chiqib ketish bo‘yicha xizmatlar 
bilan to‘liq qamrab olish. Sanitariya jihatidan tozalash infratuzilmasi obʼektlarini takomillashtirish. Hududlarni yil 
mavsumlari bo‘yicha (bahor-yozgi, kuzgi, qishgi)         

2-rasm.
tozalash ishlarini muntazam tashkillashtirish. Hududlar, binolar va inshootlarning qattiq maishiy chiqind-

ilar bilan ifloslanishining oldini olish maqsadida zarur miqdordagi maxsus chiqindi qutilarining o‘rnatilishini 
taʼminlash; qattiq maishiy chiqindilarni qayta ishlash hajmini oshirish orqali poligonlarga ko‘mish uchun 
yo‘naltiriladigan chiqindilar hajmini kamaytirish. Qattiq maishiy chiqindi poligoni holatini o‘rnatilgan talablarga 
muvofiqlashtirish va yopilgan poligon yerlarini rekultivatsiya qilish. Buxoro shahrining rejalashtirish tarkibi 
(2-rasm). -aholi joylashgan hududning guruh tizimi markazi - umuman tizimning guruhini tashkil qilish bilan 
bog‘liq omillar majmuasini hisobga olgan holda shakllantirilgan bo‘lib, bunda rivojlanish va fazoviy o‘sishni 
hisob-kitob davri chegaralaridan tashqari amalgaoshirish imkoniyatini taʼminlaydi. 

Shahar va tumanlarning qabul qilingan loyihalashtirish va rejalashtirish tuzilishi yaxlit organizmni yaratishni 
nazarda tutadi, unda shaharning turli tabiatdagi qismlari, shuningdek, shaharga tutash qishloq aholi punktlari 
katta shaharsozlik tizimiga kiritilgan bo‘lib, ular shaharning guruh tizimining markazi sifatida mavqeini hisobga 
oladi.

Shahar va tumanlarning arxitektura-rejalashtirish tuzilishining asosini ko‘kalamzorlashtirilgan va suv chiq-

adigan bo‘shliqlar bilan birlashtirgan, tarixiy-meʼmoriy qo‘riqxona, alohida maʼmuriy, savdo, madaniy, maʼrifiy va 
sport majmualarini o‘z ichiga olgan shahar ahamiyatiga ega jamoat markazlari tizimi tashkil etadi.

Jamoat markazlarining chiziqli-tugun tuzilishi uy-joylar va fuqarolik qurilishi surʼatlariga muvofiq shahar 
hududlarni egallashga imkon beradi va shahar qurilishining barcha bosqichlarida stilistik birlikni qo‘llab-quvvat-
laydi.

Tarixiy zonada rekonstruksiya ishlari, eskirgan binolarni buzish va alohida kvartallarni mustahkamlash 
ishlari qonunchilikda belgilangan tartiblarga qatʼiy amal qilgan holda amalga oshiriladi. Tarixiy zonaning chek-
kasida, obidalar joylashgan hududlarda transport harakati tartibga solinishi ko‘zda tutilgan.

Ekologik xavfli obʼektlarni yo‘q qilish hisobiga atrof-muhitning holati va ekologik hayot sharoitlarini yax-
shilash, transport infratuzilmasini takomillashtirish, ko‘kalamzorlashtirilgan va suv chiqadigan hududlarni belgi-
langan meʼyoriy ko‘rsatkichlarga yetkazish va atrof-muhit sifatini nazorat qilishni kuchaytirish.

Yashash muhiti (tuproq, atmosfera, suv) sifatini nazorat qilishni kuchaytirish; gorizontal va vertikal drenaj
larni qurish, kanal yo‘llarini betonlashtirish yo‘li bilan shaharning tuproq va gidrogeologik holatini yaxshilash; 
tuproq suvlari monitoring tizimini tashkil qilish. Sanoat korxonalari va qabristonlardan sanitar xavfsiz zonalarni 
va suv arteriyalaridan himoya zonalarini yaratish.

X u l o s a  v a  t a k l i f l a r 
Yashil ko‘chatlar maydonini kengaytirish, Buxoro shahrining va uning yon atrofi yashil hududini yagona 

tizimi ko‘rinishidagi tabiiy-landshaft majmuasini yangidan tashkil etish va rivojlantirish chora-tadbirlarini, mavjud 
bo‘lgan bog‘larni, yashil bog‘larni, rekreatsion hududlarni qayta qurish va yangilarini tashkil etish ko‘zda tutadi.

